ლენტეხის მუნიციპალიტეტის საკრებულოს

                                      საფინანსო- საბიუჯეტო , და სოციალურ საკითხთა

                                              კომისიების  გაერთიანებული სხდომის
                                           
                                                             ო ქ მ ი N 05

დ. ლენტეხი                                                                                                            13. 02. 2026.წ


მიმდინარე  წლის    13  თებერვალს დღის 12 სთ-ზე ჩატარდა   საკრებულოს საფინანსო-საბიუჯეტო, სოციალურ საკითხთა და სამანდატო საპროცედურო საკითხთა და ეთიკის კომისიების სხდომა. 

სხდომას ესწრებოდნენ:
საფინანსო-საბიუჯეტო კომისიის  თავმჯდომარე ელდარ ლიპარტელიანი,   ცირა ლიპარტელიანი, თორნიკე გასვიანი. წევრები: ხუტა მუკბანიანი, ამირან ქურასბედიანი, ნინო ბენდელიანი, ზურაბ ონიანი, მალხაზი ბენდელიანი , დალი ტვილდიანი,
სხდომას აგრეთვე ესწრებოდნენ:  მუნიციპალიტეტის საკრებულოს თავმჯდომარე დავით პირველი,  საკრებულოს თავმჯდომარის მოადგილე ირაკლი ქურასბედიანი, ა(ა)ი პირების ხელმძღვანელები.
კომისიის წევრებიდან  სხდომას  ესწრებოდნენ  7  წევრი. შესაბამისად სხდომა უფლებამოსილი შეუდგა მუშაობას.
სხდომის თავმჯდომარემ სხდომა გახსნილად გამოაცხადა და კომისიის წევრებს დასამტკიცებლად წარუდგინა     დღის წესრიგით:
1.ლენტეხის მუნიციპალიტეტის ა(ა)ი პირების--- სასპორტო სკოლების გაერთიანების, ო. ლიპარტელიანის სახელობის ოლიმპიური მომზადების ცენტრის, მხარეთმცოდნეობის მუზეუმის, და საბიბლიოთეკო გაერთიანების  2026 წლის გეგმა--პროგრამების პროექტების განხილვა.


სხდომის თავმჯდომარის მიერ წარმოდგენილ დღის წესრიგთან დაკავშირებით შენიშვნა არ გამოთქმულა.

მოისმინეს;  ლენტეხის მუნიციპალიტეტის ა(ა) პირის სასპორტო სკოლის გაერთიანების დირექტორმა ზაქრო ხვისტანმა წარმოადგინა 2026 წლის გეგმა პროგრამის პროექტი განსახილველად.
ლენტეხის მუნიციპალიტეტის სასპორტო სკოლების გაერთიანებაში დასაქმებულია პედაგოგიური გამოცდილების მქონე აღმზრდელი მწვრთნელები. ლენტეხში სპორტის სახეობიდან ძირითადად ტრადიციულია -- ძიუდო, ქართული ჭიდაობა, ფრენბურთი, კლდეზე ცოცვა, ჭადრაკი , რაგბი, ჭიდაობა სამბო და კრივი. კრივის მწვრთნელები არიან ცაგერის მუნიციპალიტეტში მაცხოვრები ახალგაზრდები, რადგანაც ამ სექციაში დასაქმების სურვილი ადგილზე  არავინ გამოთქვა. სასპორტო გაერთიანების ძირითადი ფინანსური წყაროა მუნიციპალიტეტის ადგილობრივი ბიუჯეტი. 2026 წლის ბიუჯეტით სუბსიდია  დამტკიცებულია 271.2 ათ. ლარით.  წინა წელთან შედარებით გაზრდილია 24.7 ათ. ლარით. რომელიც გათვალისწინებულია  შრომის ანაზღაურების მუხლში 10% იანი მატებისთვის.
 მიმდინარე წლის გეგმა პროგრამის   საშტატო განრიგში და ხელშეკრულებებში დაემატა ხუთი  ერთეული.  სასპორტო გაერთიანების სპორტ დარბაზის    დასალაგებელი  ფართობი ძალიან დიდია, და გვიჭირს  მცირე ხელფასით   თანამშრომლის აყვანა, ამიტომ გთხოვთ   ხელფასის გათვალისწინებას   700 ლარის ოდენობით, რომ შევძლოთ აღნიშნული პრობლემის მოგვარება.
  საფინანსო საბიუჯეტო კომისიის წევრმა საკრებულოს თავმჯდომარის პირველმა მოადგილემ  ხ. მუკბანიანმა კითხვით მიმართა მომხსენებელს მწვრთნელების  ხელფასებს შორის სხვაობები რით არის განსაზღვრული ბავშვთა რაოდენობით,  სათობრივი  დატვირთვით, თუ სხვა   მიზეზით.                                                   
პასუხი იყო  რომ ძირითადად  თანხმდება საშტატო განრიგი და ხელშეკრულებები მუნიციპალიტეტის მერიასთან და იმის მიხედვით მტკიცდება გეგმა პროგრამებში ყველა საშტატო ერთეულები და ხელშეკრულებები. ზაქრო ხვისტანმა თხოვნით მიმართა  ადგილობრივ საკანომდებლო და აღმასრულებელ ორგანოებს ჩვენს რაიონში მცხოვრები    ახალგაზრდა მწვრთნელ მასწავლებელთა კვალიფიკაციის ამაღლების  ხელშეწყობაში დახმარებისთვის რათა ჩვენს რაიონში არ იყოს საჭირო სხვა რაიონიდან დასასაქმებელი კადრები ამ მიმართულებით.  გაიზარდოს  სპორტული ღონისძიებების რიცხვი ადგილობრივი მოზარდების ჩართულობით. ჩატარდეს მუნიციპალიტეტის მოედნებზე სხვადასხვა სპორტული ღონისძიებები.
მოისმინეს;  ლადო მუსელიანის სახელობის მხარეთმცოდნეობის მუზეუმის დირექტორის ინგა ონიანის 2026 წლის გეგმა პროგრამის პროექტის განხილვა.  სუბსიდია მიმდინარე წლის ბიუჯეტით დამტკიცებულია 208.4 ათ. ლარით. მათ შორის სახელფასო ფონდი 190.02 ათ. ლარი. დაემატა ორი საშტატო ერთეული. საქონელი და მომსახურეობა 5.57ათ. ლარი. აქედან ნივთის შესაძენად 12.0 ათ. ლარი. მუზეუმის მიზანია კულტურული მემკვიდრეობის და ხელოვნების საგანძურის პოპულარიზაცია, ტურიზმის აღორძინება, ვიზიტორთა რაოდენობის გაზრდა. ვიზიტორთა რაოდენობა წელიწადში შეადგენს ათას კაცს. ადგილობრივი მოსახლეობისათვის დაბალი სოციალური ეკონომიური მდგომარეობის გამო მუზეუმის ადმინისტრაციამ დაუშვა უფასო მომსახურების დღეები (კვირაში ერთი დღე).
    კომისიის თავმჯდომარემ ელდარ ლიპარტელიანმა კითხვით მიმართა მომხსენებელს, არის თუ არა ქვემო სვანეთის ტერიტორიაზე  მოსახლეობაში ღირებული საგანძურები და ექსპონატები, რომლის შეძენა  შესაძლებელია, აქედან გამომდინარე დირექტორის და მუზეუმის თანამშრომლების მხრიდან რა ღონისძიებებია გატარებული.  პასუხი იყო რომ შეძლებისდაგვარად შესწავლილი და აღწერილია  ექსპონატები რომლებიც მოსახლეოაში უხვადაა გაბნეული მაგრამ მათი შეძენა დამოკიდებულია ფინანსებზე, ყველას შეძენას ვერ ვწვდებით  ჩვენი ბიუჯეტიდან გამომდინარე. მიმდინარე ბიუჯეტში გათვალისწინებულია ნივთების შეძენისათვის მხოლოდ 12.0 ათ. ლარი.
მოისმინეს: ლენტეხის საბიბლიოთეკო გაერთიანების დირექტორმა ლიანა ლიპარტელიანმა წარმოადგინა 2026 წლის გეგმა პროგრამა . აღნიშნა რომ სუბსიდია დამტკიცებულია 272.8 ათ. ლარით, მ. შ ხელფასი 267.8 ათ. ლარი. შარშანდელთან შედარებით სუბსიდია გაზრდილია 24.0 ათ. ლარით. რომელიც გათვალისწინებულია ძირითადად ხელფასის 10% იანი მატებისთვის.  ბიბლიოთეკაში მომსახურეობის მიზნით დასახულია შემდეგი სახის ამოცანები: საბიბლიოთეკო დოკუმენტების ანოტაცია.  მომხმარებლის უფლებებს დაცვა, საბიბლიოთეკო სივრცის ორგანიზება.  ღონისძიებათა გეგმის შედგენა. აუცილებელია ახალი წიგნადი ფონდის შეძენა. რისთვისაც საჭიროა გაიზარდოს  სუბსიდია წიგნების შესაძენად გათვალისწინებულ მუხლში.
კომისიამ განიხილა ზემოთ ჩამოთვლილი გეგმა პროგრამების პროექტები და დირექტორებს მიუთითეს შენიშვნები გათვალისწინებული იქნას პროექტების განხილვის მიმდინარეობის დროს.

სხდომა დასრულდა დღის 14 სთ-ზე

                                                                       საფინანსო საბიუჯეტო კომისიის
                                                                        თავმჯდომარე                    / ე. ლიპარტელიანი/

                               სოციალურ საკითხთა კომისიის 
                                                                    თავმჯდომარე            /ც. ლიპარტელიანი/

